
Бозор иқтисодиётининг муҳим жиҳати шундаки, харажатлар миқдорини 

камайтирган ҳолда, юқори даражада фойда миқдорига эришишдир. Ишлаб 

чиқаришнинг натижасига қараб эса корхонанинг иқтисодий самарадорлиги 

баҳоланади. Иктисодий самарадорликни аниклашнинг назарий жихатларини 

хисобга оладиган булсак, у холда умумий усуллар уч гуруҳга бўлинади:  

• эмпирик тадқиқот усуллари (кузатиш, қиёслаш, ўлчаш, тажриба); 

• назарий тадқиқот усуллари (мавҳумдан аниқликка томон бориш ва б.);  

• эмпирик ва назарий тадқиқот усуллари (таҳлил ва синтезлаш, индукция 

ва дедукция, моделлаштириш, абстрактлаш ва б.).  

Кузатиш усули асосан билиш усули хисобланади. Бунда объектни ўрганиш 

унга аралашувсиз амалга оширилади. Мазкур ҳолда фақат объектнинг хоссаси, 

унинг ўзгариш тавсифи қайд этилади ва ўлчанади (масалан, бинонинг чўкиш 

жараёнини кузатиш). Тадқиқот натижалари реал мавжуд объектларнинг табиий 

хусусиятлари ва муносабат (боғлиқлик)лари хусусида бизга маълумот беради. 

Бу натижалар субъектнинг иродаси, сезгилари ва истакларига боғлиқ эмас. 

Демак, киёслаш - билишнинг кенг тарқалган усули, «барча нарсалар 

қиёсланганда билинади» тамойилига асосланади. Қиёслаш натижасида бир 

қанча объектлар учун умумий ва хос бўлган жиҳатлар аниқланади. Бу 

маълумки, қонуниятлар ва қонунларни билиш йўлидаги биринчи қадамдир.  

Қиёслаш самарали бўлиши учун икки асосий талабга амал қилиниши 

зарур:  

• биринчидан, бунда ўртасида муайян объектив умумийлик бўлиши 6 

мумкин бўлган объектларгина таққосланиши керак;  

• иккинчидан, объектларни таққослаш аҳамиятли (билиш вазифаси 

сифатида) хоссалар, белгилар бўйича амалга оширилиши лозим. Қиёслашдан 

фарқли ўлароқ, ўлчаш билишнинг анча аниқ воситаси ҳисобланади. Бу 

усулнинг қиммати шундан иборатки, атроф борлиқдаги объектлар ҳақида 

юқори аниқликка эришилинади. илмий билишнинг эмпирик жараёнида ўлчаш 

кузатиш ва қиёслашдагига ўхшашдир. Эксперимент, эмпирик тадқиқотнинг 

юқорида кўриб ўтилган усулларидан фарқли ўлароқ анча умумий илмий 

қўйилган тажриба ҳисобланади. Бунда фақат кузатиб ва ўлчабгина қолинмай, 

балки объект ёки тадқиқот объектининг ўзи мавжуд бўлган шароит муайян 

тарзда ўзгартирилади. Эксперимент натижасида бир ёки бир неча омилларни 

бошқа ёки бошқаларга таъсирини аниқлаш мумкин. Кузатишдан фарқли ўлароқ 

эксперимент тажриба такрорланишини таъминлайди, объект хусусиятини турли 

шароитларда тадқиқ этиш ва объектни «соф ҳолда» ўрганишга имкон беради. 

Эмпирик тадқиқот усуллари илмий билишда муҳим аҳамиятга эга. Улар фақат 

фаразни далиллаш учун асос бўлибгина қолмай, балки кўпинча янги илмий 

кашфиётлар, қонунлар ва бошқаларнинг манбаи ҳамдир. Эмпирик ва назарий 

тадқиқотларда таҳлил ва синтез, дедукция ва индукция, абстрактлаш каби 

универсал усуллар кенг қўлланади. Таҳлил усулининг моҳияти тадқиқот 

объектини фикран ёки жисман таркибий қисмларга ажратишдан иборатдир. 

Мазкур ҳолда объектнинг айрим унсурларининг моҳияти, уларнинг боғлиқлиги 

ва ўзаро таъсири ўрганилади. Таҳлилдан фарқли ўлароқ синтез тадқиқот 

объектини яхлит бир бутун сифатида қисмларининг бирлиги ва ўзаро 

боғлиқлигида билишдан иборатдир.  

Синтез усулида эса таркибий қисмлари таҳлил қилингандан сўнг мураккаб 

системаларни тадқиқ қилиш учун қўлланади. Таҳлил ва синтез усуллари бир-

бири билан боғлиқ ва илмий-тадқиқот вақтида бири иккинчисини тўлдиради. 

Улар ўрганилаётган объектнинг 7 хоссаси ва тадқиқот мақсадига боғлиқ ҳолда 

турли шаклларда қўлланилиши мумкин. Эмпирик, унсурий-назарий, 

тузилмавий-генетик таҳлил ва синтез мавжуддир. Эмпирик таҳлил ва синтез 

объект билан юзаки танишишда қўлланилади. Бу ҳолда объектнинг айрим 

қисмлари ажратилади, унинг хусусиятлари аниқланади, оддий ўлчашлар ва 

умумий юзасидаги нарсаларни қайд этиш амалга оширилади. Таҳлил ва 

синтезнинг бундай шакли тадқиқот объектини ўрганишга имкон беради, лекин 

буларнинг моҳиятини очиш учун камлик қилади. Маълумки, киёслаш - 

билишнинг кенг тарқалган усули, «барча нарсалар қиёсланганда билинади» 

тамойилига асосланади.  

Ушбу иктисодий усуллардан фойдаланиб, технологик ишлаб чикариш, 

айтайлик, кончилик соҳасида қазилма бойликларни қазиб олиш харажатларини 

камайтириш, уни сифатини, фойда миқдорини ошириш, капитал сарфларини 

хисоблаш орқали юқори иқтисодий самарадорлик бирламчи, муҳим аҳамиятга 

эгалигини хисобга либ куриб чикадиган булсак. Шунда иқтисодий 

самарадорликка эришишнинг зарур омиллари ҳар бир янги машина ва 

машиналар мажмуаси, автоматлаштирилган воситалар, фойдали қазилма 

бойликларини қазиб олиш харажатларини камайишини таъминлаши, қоплаш 

муддати минималлиги, оғир қўл меҳнат шароитларини енгиллаштириши, ҳамда 

ишчиларнинг меҳнатини хавфсизлик даражасини ошириши муҳим саналади. 

Ўрнатилган ускуналарнинг иқтисодий самарадорлиги, ишлаб чиқариш 

жараёнида ва аниқ бажариши зарур бўлган ишнинг турига қараб, баҳоланади. 

Аммо кон машиналари бир шароитда самарали, иккинчи бир шароитда 

самарасиз натижа бериши мумкин. Бу ҳолатда эса техник иқтисодий 

кўрсаткичларни аниқлаштириш, яъни дастлабки, фаолият кўрсатаётган ва янги 

техника, ускуна самарадорлигини солиштириш натижасида юзага келган 

ҳисоблар орқали аниқ хулосаларга келинади. Корхонанинг умумий 

самарадорлиги ускунанинг қоплаш муддати(Т)ни, капитал харажатлар(К) 

корхона эришган фойда(П)га нисбати билан ифодаланади:  

Т= К/П; 

Ускунани такомиллаштиришда таннарх харажатларини камайиши ҳамда 

тежалган вақт ҳисобидан минимал қоплаш муддатига эришилади.(1) 

Услубиётда жорий этилаётган ускуна 6-7 йил учун самарадорликнинг меъёрий 

коэффициенти 0,15дан кичик бўлмаслиги аниқланган.(2) Шунга мувофиқ 

келтирилган харажатлар(З)нинг ифодаланиши таннарх харажати(С), 

самарадорликнинг меъёрий коэффициенти(Е=0,15), капитал харажатлар(К) 

умумий ҳолда қуйидагича ифодаланади; 

З=С+Е*К  

Технологик тизим натижалари услубий жиҳатдан асосланган солиштирма 

иқтисодий самарадорлик ҳисобланиши шарт, у ҳолда йиллик маҳсулот 

ҳажми(А) умумий кўринишда қуйидагича ифодаланади; 

Э=(С1+Е*К) - (С2+Е*К)*А ёки Э=(З1-З2)*А 

Юқоридаги ҳисобларга кўра, ҳар бир соҳада услубий ёндошилса, 

корхоналарда қўшимча капитал қўйилмалар талаб этилмай, шунингдек, 

материал сиғимнинг камайиши, рентабеллиги юқори ҳамда иқтисодий 

жиҳатдан самарали бўлган, янги технология жорий этилишига асос солинади.  

